
				এই পাতাটির মুদ্রণ সংশোধন করা প্রয়োজন। 
চন্দ্রাপীড়ের দেহত্যাগ \9چه
পরিচিতপূর্ব ও দৃষ্টপূর্ব বােধ করিয়া এক দৃষ্টিতে দেখিতে লাগিলেন। তিনিও নিকটে আসিয়া মৃদু স্বরে কহিলেন, গন্ধৰ্বরাজপুত্র! আমাকে চিনিতে পার? মহাশ্বেতা শোক বিস্ময় ও আনন্দের মধ্যবর্ত্তিনী হইয়া, সসন্ত্রমে গাত্রোখান করিয়া সাষ্টাঙ্গ প্রণিপাত করিলেন। গদগদ বচনে কহিলেন, ভগবান কপিঞ্জল! এই হতভাগিনীকে সেইরূপ বিষম সঙ্কটে রাখিয়া আপনি কোথায় গিয়াছিলেন? এত কাল কোথায় ছিলেন? আপনার প্রিয় সখাকে কোথায় রাখিয়া আসিতেছেন?
মহাশ্বেতা এই কথা জিজ্ঞাসা করিলে কাদম্বরী, কাদম্বরীর পরিাজন ও চন্দ্রাপীড়ের সঙ্গিগণ সকলে বিস্ময়াপন্ন হইয়া তাপসকুমারের প্রতি দৃষ্টিপাত করিয়া রহিল। তিনি প্রতিবচন প্রদান করিতে আরম্ভ করিয়া কহিলেন, গন্ধৰ্বরাজপুত্র! অবহিত হইয়া শ্রবণ করা। তুমি সেইরূপ বিলাপ ও পরিতাপ করিতেছিলে, তখন তোমাকে একাকিনী রাখিয়া, “রে দুরাত্মন! বন্ধুকে লইয়া কোথায় যাইতেছিস” এই কথা বলিতে বলিতে অপহরণকারী সেই পুরুষের সঙ্গে সঙ্গে চলিলাম। তিনি আমার কথায় কিছুই উত্তর না দিয়া স্বৰ্গমার্গে উপস্থিত হইলেন। বৈমানিকেরা বিস্ময়োৎফুল্প নয়নে দেখিতে লাগিল। দিব্যাঙ্গনারা ভয়ে পথ ছাড়িয়া দিল। DD S ODDBB KJS S KBuL SSS DDDS S LLLBBD উপস্থিত হইলেন। তথায় মহোদয়নামী সভার মধ্যে চন্দ্রকান্তমণিনির্ম্মিত পর্য্যঙ্কে প্রিয় সখার শরীর সংস্থাপিত করিয়া কহিলেন, কপিঞ্জল, আমি চন্দ্রমা, জগতের হিতের নিমিত্ত গগনমণ্ডলে উদিত হইয়া স্বীকার্য্য সম্পাদনা করিতেছিলাম। তোমার এই প্রিয় বয়ন্ত বিরহবেদনায় প্রাণত্যাগ · করিবার সময় বিনাপরাধে আমাকে এই

	        এই পাতাটি অন্য কোনো ভাষায় উপলব্ধ নয়।

